0- BPRW inashirikiana na washauri ili kuunda Mpango wa Kina wa Bustani ya Roosevelt!

1- Mpango wa kina wa bustani nini nini?
Mpango wa kina wa bustani ni hati inayotoa mfumo wa uboreshaji wa bustani hiyo. Inajumuisha taarifa kuhusu bustani, jinsi ilivyo sasa, ambayo inajumuisha: jinsi inavyotumika, ni vistawishi vipi vilivyopo, na ni njia gani zinazowezekana za uboreshaji. Inajumuisha taarifa kuhusu mabadiliko yanayowezekana kwa bustani na jinsi maoni ya umma yanavyojumuishwa katika mchakato wa uboreshaji wowote wa siku zijazo. Mpango wa kina wa bustani ni hati inayoonyesha hatua zinazotumika kufikia mpango wa mwisho wa mustakabali wa bustani.
2- Je, mchakato wa kuunda mpango wa kina ni upi?
 Mchakato wa kuunda mpango wa kina wa bustani unajumuisha kuuliza watumiaji wa bustani na wale wanaoisimamia kuhusu mabadiliko ya bustani ambayo wangependa kuona kwenye bustani. Inamaanisha kuwauliza watu, ikiwa ni pamoja na majirani au viongozi wa jamii, wapangaji na waratibu wa burudani, kuhusu mambo yanayoweza kufanya bustani iwe bora zaidi kwa watu wengi zaidi katika jamii. Kwa kawaida, mikutano mitatu ya hadhara huandaliwa katika mchakato mzima kwa ajili ya mpango wa kina: wa kwanza unalenga kusikiliza jinsi bustani inavyohudumia kila mtu, wa pili hupendekeza machaguo ya mabadiliko, na mkutano wa tatu na wa mwisho huzungumzia kuhusu mapendekezo ya mabadiliko ya baadaye ya bustani.  

3- Kwa nini Bustani ya Roosevelt inahitaji Mpango wa Kina?
Bustani ya Roosevelt inatoa huduma muhimu kwa jamii ya Old North End. Ni kitovu cha burudani, kwa shughuli za Klabu cha Wavulana na Wasichana na ni nafasi ya umma yenye mimea ya asili kwa shule iliyo karibu. Inatumika kama bustani ya karibu na nyumbani kwa ligi za besiboli na soka, na kuifanya iwe eneo lenye shughuli nyingi zinazovutia.  Hata hivyo, kutokana na mabadiliko ya kijamii na changamoto zinazoendelea zinazosababishwa na mabadiliko ya tabianchi, kuna hitaji kubwa la uboreshaji na uimarishaji wa bustani.
Kwa kutekeleza mchakato wa mpango wa kina, idara ya Burlington Parks, Recreation & Waterfront (BPRW) inalenga kushirikiana na jamii na watumiaji wa bustani ili kuunda mustakabali wa Bustani ya Roosevelt kabla ya kufanya uwekezaji mkubwa wa kifedha. Mbinu hii inahakikisha kwamba wadau wote wana fursa ya kuchangia maarifa na mawazo yao, na hivyo kufanya mpango wa mwisho kuzingatia kabisa matamanio na mahitaji ya jamii.
Ili kuanzisha mchakato huu jumuishi, mradi thabiti unaoshirikisha umma na washirika utaanza mwezi Julai 2023. Dhamira na mpango wa Bustani ya Roosevelt vitaendeshwa na jamii, na hivyo kudumisha hadhi yake kama bustani inayothaminiwa na kutumika sana katika Old North End ya Burlington.

4- Kamati ya Ushauri wa Jamii
Ili kuzingatia manufaa na matamanio ya jamii katika mchakato mzima wa mpango wa bustani, tunaunda Kamati ya Ushauri wa Jamii (CAC, Community Advisory Committee). CAC itajumuisha wakazi wa eneo hili watakaotoa maoni kuhusu mchakato na watajitolea kushiriki kikamilifu katika mchakato huu. Washirika wa kamati ya CAC wanaweza kupokea malipo ya $50 kwa kila mkutano ili kuwasaidia kulipia gharama zisizo za moja kwa moja kama vile huduma za matunzo ya watoto, chakula au usafiri. Malipo haya yatalipwa kila mwezi katika mradi wote hadi kiwango cha juu kifikiwe. Tafadhali wasiliana na Sophie Sauvé kwa 802-865-7248 au ssauve@burlingtonvt.gov kwa taarifa zaidi.
5- Baadhi ya maswali tutakayokuwa tukiuliza:
a) Je, kuna uwezekano wa kuifanya bustani iwe jumuishi zaidi? 
b) Je, ni vistawishi gani vinavyokosekana ili kuifanya bustani itumike zaidi?
c) Je, ni vistawishi gani vinaweza kuwezesha kufanyika kwa shughuli ambazo HAZIFANYIKI katika Roosevelt?
d) Je, kuna maeneo katika bustani yanayoweza kutumika kuandaa sanaa ya umma katika siku zijazo?
e) Je, watu wa karibu hutumiaje bustani hii? Je, kuna mahusiano na jamii ya karibu yanayohitaji kuboreshwa? Je, njia za kando ya bustani zinaweza kuwa muhimu?
f) Je, shughuli katika bustani hii zinaweza kuboreshwa kwa njia gani katika mwaka mzima?
g) Je, ni uboreshaji gani uliopo wa vifaa unaoweza kuwa wa manufaa? 

6- Tungependa kusikia maoni yako, ya majirani wa bustani na jamii ya karibu. Je, UNATUMIAJE bustani hii na kama sivyo, kwa nini huitumii!? 

7- Ili uarifiwe kuhusu matukio na uhamasishaji ujao wa umma unaohusiana na mradi, tafadhali jisajili kwenye ssauve@burlingtonvt.gov. 
Tungependa kukusanya maoni kuhusu vipengele mbalimbali vya bustani, kama vile jinsi ya kuifanya ijumuishe watu tofauti zaidi, kutambua vistawishi vinavyokosekana kwa ufikiaji, kusaidia kuanzisha shughuli mpya, kutambua maeneo ya kuandaa sanaa ya umma, kuboresha mahusiano na jamii, kuimarisha shughuli za mwaka mzima, na kuboresha vifaa vilivyopo. Tunathamini maoni kutoka kwa watumiaji wa bustani na jamii ya karibu, kwa hivyo tunakuhimiza ushiriki mawazo na hali zako.
Iwapo ungependa kuendelea kuarifiwa kuhusu matukio na uhamasishaji ujao wa umma unaohusiana na mradi, tafadhali jisajili katika ssauve@burlingtonvt.gov.
8- Huduma za tafsiri zinapatikana kwa mikutano ya hadhara! Tujulishe ikiwa wewe au mtu unayemjua anahitaji usaidizi wa kutafsiri au marekebisho mengine yoyote.

